
Ariketak

Jolas tradizionalak
Landuko dittugunak:

Jolastu = jolas egin/ jolasean ibilli/ ..ean ibilli/ ...ean egin/ ...ean jardun

Jolastuko gara  ≠ Jolastuko dogu
Jolastuko gara? ≠ Jolasten gara?
Ia zeiñek egitten daben azkarrago! ≠ Aber  zeiñek egitten daben azkarrago!
IKASMAILLA: HH, LH eta DBH

MATERIALA: 
AZALPENA:

Atal honetan Jolasgarairako eta Aisialdirako proposamenak txostena, eta Axa Mixa Zilarra eta Ume jolasak liburuak izango ditugu tresna nagusiak. Lehenengoan “tradizional” izenburupean sailkatuta aurkituko ditugulako, eta besteetan eskaintzen dizkiguten guztiak tradizionalak direlako.

Jolas tradizionalen kasuan aipatu behar dugu oso ondo bereizten zirela zeintzuk ziren nesken jolasak, zeintzuk mutilenak eta zeintzuetan ibiltzen ziren neskak eta mutilak elkarrekin. Banaketa hori bultzatu behar ez badugu ere, ezagutu eta aztertu beharko genuke generoen garapena eta ohituren aldaketak ezagutzeko.

1- Jolas bildumak prestatu: (ikus "Gazteagoei irakasteko jolasak" ariketako 1 atala)
1.1- Jolasak bilatu 1: gurasoei eta aitona-amonei txikitan zertan jolas egiten zuten galdetuko diegu. Izenaz aparte, jolasaren prozedura lortu beharko dute, eskolan jolastu ahal izateko.

1.2- Jolasak bilatu 2: liburuetan eta fitxetan agertzen diren jolasak interpretatu, eta probatu.

1.3- Irakasleak ekarritako jolasak

2- Jolasak ikertu: Jolasen gaineko hainbat informazio bilatu beharko dute ikasleek:

2.1- Jolas bakoitza zein adini zegokion, beti ala garai zehatz batzuetan egiten zen (ikus Ume-jolasak liburuan)

2.2- Jolas bakoitza neskek, mutilek ala neskek eta mutilek egitekoak ziren aztertuko dute. Gurasoei eta aitona-amonei  ere galdetuko diete. Banaketa horren lehengo eta egungo arrazoiez eta zentzuaz hausnartzeko eskatuko diegu.

3 - Gelakoei jolas berriak irakatsi: Bilatutako jolasen artean, taldeetan erabakiko dute zeintzuk irakatsi. Praktikatu ondoren, jolas bakoitzari puntuazioa eman diezaiokete (dibertigarria/aspergarria, erraza/zaila, ...)

4- Beste gelako batzuei irakatsi: Beraiek aukeratutako jolasak beste gelakoei irakatsiko dizkiete. Atsedenaldietan egin daiteke, jolas-ordu berezia prestatu, jolas-eguna, ...
Oharra: HHn 1.1, 1.3 eta 3 atalak bakarrik lantzia proposatzen da. 

            DBHn 1.3 atala ez lantzia proposatzen da.

























































PAGE  
1

